
Devaih Krita Shiva Stuti 9

దేవైః  కృతా ౯ శివస్తుతిః

(శివరహస్యాన్తర్గతే  ఈశ్వరాఖ్యే)
దేవా ఊచుః ।
శమ్భో బాలమృగాఙ్కశేఖర జటాజూటోరుకోటీరధృక్
స్ఫారోర్వీధర ధైర్యదారణ  మహాగఙ్గా తరఙేగౌఘహృత్ ।
కాలాన్ధాన్తక   కామదక్షభగదృక్సంహార పాహ్యద్య నో
దేవాన్ మఙ్కణనృత్తభీతిపరమానాశ్వాసయాద్య ప్రభో  ॥౯.౩౨॥
ప్రాలేయాచలకన్యకావిలసితశ్రీమన్యుదేహ   ప్రభో
మన్యుం సంహర దైన్యనాశక  హర త్వత్తో హి నాన్యః సురః ।
ధన్యాన్నః కురు పాపజన్యసురతాదుఃఖం విహన్యాః ప్రభో
స్వర్వాపీన్దుకలాలలామ  భగవన్ త్వం చాహనన్యో గతిః ॥౯.౩౩॥
భవ భూతపతే సురేషు భావ్యం
భవదుఃఖం భువి నాశయాశు భావైః  ।
భవభావవిభావనా భవేన్నో
విభవాః సన్తు భవాయ తే నమోఽస్తు ॥౯.౩౪॥
అభ్యర్ణం  భవ తావకీనచరణం సన్తార్ణమేవాస్తు  నః
భావోద్యం భవకార్ణవైకతరణే   ఉద్దీర్ణమేవ   ప్రభో
పాహ్యస్మాఞ్ఛరణాయపూర్ణదయయా  దీర్ణం  సురాణాం గణం
తూర్ణం  ఘూర్ణితమేతదద్య  సుమునేర్నృత్తం హి నిర్వాపయ ॥౯.౩౫॥
హరి శశి శిఖి బాల ఘోణఘూర్ణ -

త్రిపురవితారణ  శేషభూషణాద్య ।
ఫణిమణిఘృణికఙ్కణోరుహస్త
ప్రమథాధీశ  సనాథయాశు హృద్య ॥౯.౩౬॥
గురువరగరగౌరవోరుబిభ్యత్
త్రిదశానాం  శివ దుర్దశావినాశ  ।

అవినాశశరీర వ్యోమకేశ
జగదాకాశశరీర కోశకాశ ॥౯.౩౭॥
మునయః ప్రశమాయనాః  సదా తే
శమనాఘాతపదం హృదాభిధాయ ।
సముదాయమిమం ముదా త్వఘానాం
మదనారే కిల నాశయన్తి శమ్భో ॥౯.౩౮॥
శమ్భో త్వదఙ్కవసతేః కిల మఙ్కణోఽయం
తుల్యప్రభో  భసితభాసితనుః సదైషః  ।
క్రౌఞ్చాన్తకస్య  సదృశః సుదృశా తమీక్ష్య
తం వారయాశు నటనాజ్జగతోఽవనాయ  ॥౯.౩౯॥
గీర్వాణవర్గకృతసంస్తుతిభిః  ప్రతుష్టః 
ఈష్టే హరో మునిమసావభిద్రష్టుమేవ   ।
యాతో దయాసురసయా సురవృన్దవన్ద్యో 
మోదాయ పర్వతవరాత్మజయా సమేతః ॥౯.౪౦॥
కైలాసగోపురవరాన్నిరగాత్పురారిః
పాదామ్బుజం తురగవైరివహాన్తకం  స్వమ్ ।
సన్దర్శయన్నురగవైరివహాదిదేవా  -

నాలోకయన్హిమగిరౌ  మునిలోకనాయ ॥౯.౪౧॥
దేవాదిమస్త్వమసి సోమకలాలలామ-

స్సామాదిసంస్తుతపదః శ్రుతిసీమభూమా  ।
వ్యోమావకాశ మహిమా గరిమా త్వమీశ-
స్సర్వేషు హృత్సు సుధియామవనో మహేశ ॥ ౧౦.౧౨॥
హేమాచలత్తధనుషా కరముత్కటం తే
కామాదిదర్పవినివారకసత్పదం తే ।
భామార్ధకాయమతిసున్దరమీక్షితం   తే
త్ర్యక్షాధునా  సురగణేషు భవత్కృపా తే ॥ ౧౦.౧౩॥
॥ ఇతి శివరహస్యాన్తర్గతే  దేవైః  కృతా శివస్తుతిః ౯ సమ్పూర్ణా ॥
- ॥ శ్రీశివరహస్యమ్  ।ఈశ్వరాఖ్యః దశమాంశః । అధ్యాయః ౯-౧౦ । వావృత్తశ్లోకాః
॥

